
Максат: балаларның хайваннар дөньясы турындагы танып-белү кызыксынучанлыгын, интеллектларын үстерү.

Тәрбия бурычы:  табигатькә, тереклек ияләренә сак караш, мәхәббәт тәрбияләү.

Үстерү бурычы: хәрәкәт координациясен, ориентлашуны, бәйләнешле сөйләмне үстерү.

Белем бирү бурычы:характерлы билгеләре буенча, хайваннарны сурәтли белү; җөмләләрдә сүзләрне яраштырырга һәм дөрес итеп төзергә өйрәтү; кыстыргычлар белән эшләргә өйрәтүне дәвам итү.

Төп белем бирү өлкәсе: танып белү.

Интеграль белем бирү өлкәләре: Сөйләм телен үстерү Иҗтимагый –коммуникатив үсеш, сәнгатьчә эстетик үсеш.

Методик алымнар һәм чаралар:сүзле уен, хәрәкәтле уеннар, практик эш, сөенеч мизгеле,  сорау бирү, нәфис сүз, мактау, бәяләү.

Җиһазлау:интерактив такта,  агач макетлары, предметлы рәсемнәр,кыстыргычлар, кәрзин,  ясалма кишерләр, күпер, җәнлек костюмнары.

Сүзлек өстендә эш: йөгерек, өлгер, хәйләкәр, гайрәтле, ерткыч, Урмансылу, юан, җирән, чәнечкеле, йомры.

Алдан үткәрелгән эш: кыргый хайваннар турында әңгәмә; күрсәтмә һәм таратма материаллар, нәфис сүзләр әзерләү; методик алымнарны өйрәнү.

Эшчәнлек төзелеше:
    1. Психологик көйләү.

    2. Сөенеч мизгеле.

    3. Табышмак чишү.

    4. Үстерешле диалог.

    5. Балалар сөйләме.

    6. Сүзле уеннар “Әйтеп бир”, “Урмандагы кагыйдәләрне әйтеп бир”

    7. Физминутка.

    8 Дидактик уен “Үз өенә урнаштыр”

    9. Продуктив эшчәнлек.  “Куянкайга кишер.”

    10. Йомгаклау. Үзбәя.

Эшчәнлек барышы:
Күңелле сәяхәт җыры белән балалар тезелешеп биеп залга керәләр.

-Тәрбияче: балалар, карагыз әле без  урманга килеп тә җиттек. кәефләрегез ничек? (Экранда урман күренеше , кошлар сайраган тавыш,  ).
-Балалар: Әйбәт.

-Тәрбияче: Чү, ниндидер каты аяк тавыш ишетелә түгелме соң? . Нинди җан иясе ул, табышмак буенча әйтегез әле:

Җәй буе йөри,

Кыш буе йоклый.  (Аю).

-   Балалар: бу аю.

Куаклар арасыннан аю килеп чыга.

-Аю: балалар сез мине таныдыгыз, рәхмәт. Мин бит сезнең янга ”Тургай балалар бачасына барышым иде. Әле ярый үзегезне күреп алдым. Урман аганың кызы Урмансылу сезне кунакка чакырып хәбәр җибәрде, ни өчендер ярдәм дә сорады.

 Күрәсезме сезнең алдыгызда елга ага.  Ул елга аркылы җиңел генә чыгып булмый. Чөнки  күпер йомылган. (такталары җыелып куелган.) Күпер ачылсын өчен урманда үтәлергә тиешле кагыйдәләрне әйтергә   кирәк. Ә мин ашыгам, сау булыгыз! (сау бул аю)

-Тәрбияче: Ә без урмандагы кагыйдәләрне беләбезме соң балалар?

-Балалар: әйе.

-Тәрбияче: Агач ботакларын сындырырга ярыймы?

-Балалар: юк.

-Тәрбияче: Ни өчен агач ботакларын сындырырга ярамый?

-Балалар:  агачлар корып бетә.

-Тәрбияче: Кош ояларына  кагылырга ярыймы?

-Балалар: юк.

 -Тәрбияче: Ни өчен ярамый?

-Балалар:  (1 нче бала) кошларның йомыркалары ватыла, (2 бала)-  кошлар бала чыгара алмый, (3нче бала) - урманда   кошлар  калмый.( 4нче бала)  кошлар булмаса агачларны кортлар ашап бетерә.

       -Тәрбияче: Әйе бик дөрес.

       -Тәрбияче: Бу нинди гөмбә  ?

       -Балалар:  агулы гөмбә, Чебен гөмбәсе.

       -Тәрбияче:  Аны ашарга ярыймы?

        -Балалар:   юк.

       -Тәрбияче: Ә ашарга яраксыз гөмбәләргә тияргә ярыймы?

       -Балалар: ю-у-к.

       -Тәрбияче:  Ни өчен ярамый?

       -Балалар:   аны җәнлекләр, кошлар ашый

       -Тәрбияче:  Ни өчен ашый алар агулы гөмбәләрне?

-Балалар: авырганда .

        -Тәрбияче: Урманда тагын нишләргә ярамый?

        -Балалар:   учак ягарга ярамый.

-Тәрбияче: Ни өчен ярамый?

        -Балалар: урман янып бетә кошлар җәнлекләр янып үлә.

        -Тәрбияче: Ә урманда музыка җибәрергә, тавышланырга ярый микән? (Юк,  җәнлекләр, кошлар куркалар)

       -Тәрбияче: Балалар, карагыз әле, күпер ничек ачыла. Димәк  сез кагыйдәләрне бик дөрес әйттегез. Балалар елга бик тирән , әйдәгез саклык белән генә чыгабыз. (музыка белән чыгалар)

-Тәрбияче: Булдырдыгыз. Тирә-юньне күзәтик әле, берәр җан иясе юкмы икән шул тирәдә?

-Балалар: Төлке,төлке !

(Төлке костюмы кигән бер баланың әнисе чыга)
Төлкекәй! Безгә Урмансылуга юлны күрсәт әле.

-Төлке. Әгәр минем белән уйнасагыз, күрсәтермен. Ял да итеп алырсыз

(Сүзле уен “Әйтеп бир”-балалар җәнлекләрне сурәтләп бирәләр. Максат – исемнең сыйфатлар белән бәйләнешен дөрес куллану)
-Балалар:
 Куян – йөгерек, куркак, йомшак.

Аю – көчле, гайрәтле, юан

Бүре – усал, ерткыч

Төлке- матур , хәйләкәр, җирән

Керпе – чәнечкеле, йомры.

-Төлке: Булдырдыгыз!

-Төлке : Рәхмәт. Урмансылуга юлны туп-туры  үтеп,  иң биек  агачны  тапсагыз, шул агач    төбендә куян утырыр. Ул сезгә Урмансылуга юлны күрсәтер.

 (китә). (Балалар юлны дәвам итәләр һәм агач артында  йоклап яткан куянны күрәләр).
-Балалар: Тссс (әкрен генә аяк очларына басып куян янына тезеләләр)

Пышылдап кына: Куян, куян. Куянкай, тор, тор, тор инде куянкай. Безгә Урмансылуга       юлны күрсәт?

- Куян: Киерелеп тора да ,Ой мин йоклаганда кемдер дусларыма әзерләгән кишерләрнең яфракларын ашап киткән. Минем дусларым кишерләрне яфраклары белән ярата. Әгәр миңа ярдәм итә алсагыз, мин сезгә юлны күрсәтәм.

 
-Тәрбияче: Балалар,куянга ярдәм итәбезме?

-Балалар: (әйе)

- Тәрбияче: Эш башлаганчы,бармакларны язып алыйк әле. (“Бармак уены” уйнала)
Баш бармак була аюкай,

Имән бармак – куянкай,

Урта бармак – соры бүре,

Атсыз бармак – тиенкәй,

Чәнти бармак чәнечкеле

       Йомры йомгак керпекәй. (Ике кулдагы бармаклар да йомарлана).
-Тәрбияче: Балалар, кәрзиннән һәрберегез берәр кишер алыгыз әле. Куянкайның кишерләре нинди төстә?

-Балалар: кызгылт-сары

-Кишерләргә нәрсә җитми?

-Балалар: (яфрак)
-Тәрбияче Ә кишернең яфраклары нинди төстә?

-Балалар:  яшел.

-Тәрбияче: Балалар сезнең алдыгыздагы савытларда кишерләрнең яфраклары салынган.(кыстыргычлар) Һәрберегез өчәр яфрак санап  алыгыз.  Әйтегез әле, яфрак кишернең кайсы ягында үсә?

-Балалар:   юан.

- Бик дөрес. Әйдәгез эшкә керештек

-Куян: Рәхмәт балалар. Булдырдыгыз.Мин бу кишерләрне дусларыма өләшермен. Әнә, Урмансылу үзе дә килә. Хушыгыз! (сау бул куянкай)

-Урмансылу: Килдегезме, балалар, бик әйбәт.  Сез бик арыгансыздыр инде. Әйдәгез ял итеп алыйк:

Җилкәләрне турайттык,

 Тирән итеп суладык,

 Башны як-якка бордык,

 Чүгәләдек һәм тордык,

 Бер урында йөгердек,

 Аннары соң сикердек.

 Сузылдык –киерелдек.

 Югарыга үрелдек.

 Соңыннан тынычланып

 Урындыкларга утырдык..

Балалар минем урманыма йорт хайваннары адашып килгәннәр һәм кыргый җәнлекләр белән буташып беткәннәр. Аларга сез генә ярдәм итә аласыз.

Интерактив тактада дидактик уен:
-Тәрбияче: Балалар,Урмансылуга ярдәм итәбезме?

-Балалар:   әйе.

-Балалар:   Балалар,йорт хайваннары урманда яши алалармы?

-Балалар:  юк.

-Балалар:   Йорт хайваннары кайда яши?
-Балалар:   өй янында.

-Тәрбияче: Димәк без аларны кая урнаштырабыз. (өй яныны).

-Тәрбияче: Ә кыргый җәнлекләрне кая урнаштырабыз ?  (урманга)

-Урмансылу: Булдырдыгыз. Сезгә бик зур рәхмәт балалар. Мин сезгә урман күчтәнәчләр калдырам (кәрзин бирә).

  -Тәрбияче:  Безгә дә кайтырга вакыт. Сезгә сәяхәт ошадымы соң?

-Балалар:   Әйе.

-Тәрбияче:  Сезгә  нәрсәләр ошады ?

-Балалар:    Аю, төлке ошады, куян бик ошады.уеннар бик ошады.

-Тәрбияче:  Балалар безнең сәяхәтебез файдалы булдымы?

-Балалар:    Әйе, без җәнлекләрне өйләренә урнаштырдык.

-Тәрбияче: Әнинди авырлыклар белән очраштыгыз?

-Балалар:   авыр булмады.  

-Тәрбияче: Әйдәгез кайтыйк. Күчтәнәчләр белән сыйланыйк. (музыка астында тезелешеп кайтып китәләр).

